
வஸந்தமாஸமாஸாத்³ய த்ரு’தீயாயாம் து ஶுக்லகே ।
பூர்வாஹ்ணே யஜமாநஸ்து திலை:ஸ்நாநம் ஸமாசரேத் ॥ 74॥
ஸௌபா⁴க்³யா லலிதா தே³வீ வவ்ரே நாராயணம் ததா³ ।
தயா ஸஹைவ மாம் நாராயணம் ஸம்பூஜயேத் ப்ரகே³॥ 75॥
த்ரு’தீயாயாம் ப²லை: புஷ்பைர்தூ⁴பைர்தீ³பைர்நிவேத³நை: ।
பஞ்சக³வ்யேந ச தீர்த²தோயை:ஸம்ஸ்நாபயேச்ச்²ரியம் ॥ 76॥
நமோ லக்ஷ்ம்யை மஹாலக்ஷ்ம்யை லலிதாயை து மஸ்தகே ।
நமோ தே³வ்யை மஹாதே³வ்யை லலிதாயை முகே² நம:॥ 77॥
நமோ ப்³ராஹ்ம்யை மஹாப்³ராஹ்ம்யை வைஷ்ணவ்யை ஹ்ரு’த³யே நம: ।
நமோ மாத்ரே மஹாமாத்ரே நாராயண்யை ததோ²த³ரே ॥ 78॥
நம: ஶ்ரியை மஹாஶ்ரியை வாஸுதே³வ்யை கடிஸ்த²லே ।
நமோ பா⁴க்³யை மஹாபா⁴க்³யை ஸௌபா⁴க்³யாயை உரௌ நம:॥ 79॥
நமோ பூ⁴ம்ந்யை மஹாஶூந்யை வ்யாபிகாயை ச பாத³யோ: ।
நமோऽநாதி³க்ரு’ஷ்ணநாராயணபத்ந்யை ஸமந்தத:॥ 80॥
ஸௌபா⁴க்³யப⁴வநாயை தே நம: காந்தாவிபூ⁴தயே ।
நமோ யுக³ளரூபாயை த³ம்பத்யை தே நமோ நம:॥ 81॥
ஸர்வஸௌபா⁴க்³யயுக்தாயை லலிதாயை நமோ நம: ।
ஏவம் ஸம்ஸ்நாப்ய விதி⁴நா வஸ்த்ராலங்காரமர்பயேத் ॥ 82॥
பூ⁴ஷணாநி ஸமஸ்தாநி ஶ‍்ரு’ங்கா³ராணி ஸமர்பயேத் ।
க்⁴ரு’தம் ஸிந்தூ³ரகம் க்ஷீரம் குங்குமம் லவணம் ததா²॥ 83॥
ஜீரகம் கஜ்ஜலம் சாபி சந்த³நம் ரக்தசந்த³நம் ।
ஹரித்³ராம் கர்பூரகம் ச கஸ்தூரீம் கங்கணாநி ச ॥ 84॥
ஶ‍்ரு’ங்க²லாம் நத்தி²காம் தந்தீம் நூபுரோர்மிகஸம்யுதாம் ।

நிஷ்பாவாந் பத்ரிகாம் பூகீ³ப²லம் தாம்பூ³லகம் ததா²॥ 85॥
ஶர்கராம் ச லவங்க³ம் ச ஏலாம் ஸம்ஸ்தா²பயேத் புர: ।
தூ⁴பம் தீ³பம் ச நைவேத்³யம் த³த்³யாஜ்ஜலம் ஸுக³ந்தி⁴ ச ॥ 86॥
ஆரார்த்ரிகம் ப்ரகுர்யாத்³வை லலிதாயா: ப்ரத³க்ஷிணம் ।
நமஸ்காரம் புந:குர்யாத் புஷ்பாஞ்ஜலிம் ஸமர்பயேத் ॥ 87॥
ப்ரார்த²யேல்லலிதாம் க்ரு’ஷ்ணம் தீ³யேதாம் பா⁴க்³யமுத்தமம் ।
த³ம்பதீரூபமேவாபி ஹ்யக²ண்டி³தஸுகா²வஹம் ॥ 88॥
ரஸதா⁴ந்யாதி³போ⁴ஜ்யாநி மிஷ்டாந்நாநி ஸதா³ க்³ரு’ஹே ।
ஸூபௌத³நாநி ஶாகாநி த³த்⁴யோத³நாநி யாநி ச ॥ 89॥
க்ஷீரோத்³ப⁴வாநி ஸர்வாணி சேக்ஷுப⁴வாநி யாநி ச ।
வேஶவாராதி³கம் சாபி முக²வாஸாதி³காநி ச ॥ 90॥
ஶய்யாஸ்தரணயாநாநி வேஷஶ‍்ரு’ங்கா³ரகாணி ச ।
பூ⁴ஷாம்ப³ராணி ஸர்வாணி விவிதா⁴பூ⁴ஷணாநி ச ॥ 91॥
யாநவாஹநரத²கா கோ³வாஜிக³ஜஸத்³வ்ரு’ஷா: ।
தா³ஸதா³ஸீப்⁴ரு’த்யஸகீ²வர்கா:³ஸ்வர்ணாலயாஸ்ததா²॥ 92॥
ப⁴வநாநி விசித்ராணி க்ஷேத்ராணி வாடிகாஸ்ததா² ।
மஹோத்³யாநாநி ஸர்வாணி வம்ஶ: புத்ரா:ஸுதாஸ்ததா²॥ 93॥
ஸ்நுஷாஶ்ச பா³ந்த⁴வாஶ்சாபி யஶோ கீர்திஶ்ச ஸம்பத:³ ।
ரு’த்³தி: ⁴ ஶாந்தி: ரத்நக³ஜா ஆரோக்³யம் த⁴ர்ம உத்தம:॥ 94॥
ப⁴க்திர்ஜ்ஞாநம் ச தீ³யந்தாம் க்ரு’ஷ்ணௌ தா⁴மாக்ஷரம் தத: ।
ஏவமப்⁴யர்ச்ய தௌ தத்ர ஸ்தா²பயேந்மண்ட³பே த்வத²॥ 95॥
ஹவநம் து ப்ரகுர்யாத்³வை சாஷ்டோத்தரஶதாத்மகம் ।
த³க்ஷிணாம் ச ததோ த³த்³யாத்³ போ⁴ஜயேத்³விப்ரஸஜ்ஜநாந் ॥ 96॥
தீ³நாऽநாதா²ந் போ⁴ஜயேச்ச த³த்³யாத்³தா³நாநி வை தத: ।
பரிஹாரம் ப்ரகுர்வீத மத்⁴யாஹ்நே புநரேவ ச ॥ 97॥
போ⁴ஜயேத்³விவித⁴ம் போ⁴ஜ்யம் ஜலம் தாம்பூ³லகம் தி³ஶேத் ।
ஸ்வாபயேத்³க⁴டிகாமுத்தா²பயேத் க்ரு’ஷ்ணாம் நராயணம் ॥ 98॥

ஜலம் ப²லம் ப்ரத³த்³யாச்ச ஸாயம் ராத்ரௌ ப்ரபூஜயேத் ।
ஆரார்த்ரிகம் ஸோத்ஸவம் ச காரயேத்³போ⁴ஜயேத்தத:॥ 99॥
ஸ்வாபயேத்³ப⁴க³வந்தௌ தௌ ஶயநே ம்ரு’து³லே ஶுபே⁴ ।
ஸஹைவ ஶயநம் சைதத் ஸௌபா⁴க்³யஶயநம் வ்ரதம் ॥ 100॥
ப்ராதருத்தா²பயேத்³தே³வௌ பூஜயேத்³விதி⁴நா தத: ।
ததா² ச த்³விஜதா³ம்பத்யம் பூஜயேத்³வஸ்த்ரபூ⁴ஷணை:॥ 101॥
ஸௌபா⁴க்³யாऽஷ்டகஸம்யுக்தம் ஸுவர்ணசரணத்³வயம் ।
த்³வயோஶ்சதுஷ்டயம் த³த்³யாத்³விப்ராய ஸாத⁴வே ததா³॥ 102॥
லலிதாம் கு³ரவே த³த்³யாத் க்ரு’ஷ்ணம் த³த்³யாத்து ஸாத⁴வே ।
யுக³ளம் ஸாத⁴வே த³த்³யாத் ஸௌபா⁴க்³யசிரதாऽऽப்தயே ॥ 103॥
ஏவம் ஸம்வத்ஸரம் யாவத் த்ரு’தீயாயாம் ஸமாசரேத் ।
வத்ஸராந்தே ப்ரகுர்யாச்ச ஸூத்³யாபநம் மஹத்தமம் ॥ 104॥
சைத்ரே ஶ‍்ரு’ங்கா³டகம் த³த்³யாத்³வைஶாகே² க்⁴ரு’தபாயஸம் ।
ஜ்யேஷ்டே² மந்தா³ரகுஸுமம் வ்ரு’ந்தா³பத்ரம் ஶுசௌ ததா²॥ 105॥
ஶ்ராவணே த³தி⁴ த³த்³யாச்ச நப⁴ஸ்யே து குஶோத³கம் ।
க்ஷீரமாஶ்வயுஜே மாஸி கார்திகே நவநீதகம் ॥ 106॥
மார்கே³ மாஸே த்³வித³லாம் ச பௌஷே க்⁴ரு’தம் ஸஶர்கரம் ।
மாகே⁴ க்ரு’ஷ்ணாதிலாந் த³த்³யாத் பஞ்சக³வ்யம் து பா²ல்கு³நே ॥ 107॥
துளஸீகமலாதீ³நி ஸர்வமாஸே மதாநி வை ।
ஏவம் க்ரு’த்வா வ்ரதம் நாரீ குமாரீ வித⁴வாऽபி வா ॥ 108॥
வ்ரதாந்தே ஶயநம் த³த்³யாத் ஸர்வோபஸ்கரஸம்யுதம் ।
லக்ஷ்மீநாராயணௌ ஹைமௌ ஶயநே ஸ்தா²பயேத்தத:॥ 109॥
தா³நம் த³த்³யாத்³ப்³ராஹ்மணாய ஸாத⁴வே வா ஸுபூஜிநே ।
தா⁴ந்யாலங்காரகோ³தா³நம் த⁴நம் த³த்³யாத்³த்³விஜாதயே ॥ 11 0॥
ஏவம் கரோதி ய:ஸம்யக் ஸௌபா⁴க்³யஶயநவ்ரதம் ।
ஸர்வாந் காமாநவாப்நோதி பத³ம் சாநந்தமஶ்நுதே ॥ 111॥
யஸ்து த்³வாத³ஶவர்ஷாணி ஸௌபா⁴க்³யஶயநவ்ரதம் ।
கரோதி ஸ்த்ரீ நரோ வாபி தே³வ்யநுக்³ரஹலாலிதௌ ॥ 112॥

பூஜ்யமாநௌ வஸேதாம் ஸ்வ: யாவத்கல்பாऽயுதத்ரயம் ।
ஶ‍்ரு’ணுயாத்³வா படே²த்³வாபி ப்ரத³த்³யாத³த² வா மதிம் ॥ 113॥
ஸோऽபி தே³வேஶ்வரோ பூ⁴த்வா ஸ்வர்கே³ வஸேந்ந ஸம்ஶய: ।
பு⁴க்திம் முக்திமவாப்நோதி ஶாஶ்வதாநந்த³ஸம்பத:³॥ 114॥
இதி ஶ்ரீலக்ஷ்மீநாராயணீயஸம்ஹிதாயா: த்³வாபரயுக³ஸந்தாநாத்மகஸ்ய
த்ரு’தீயக²ண்டே³ 137-அத்⁴யாயாந்தர்க³தம்

லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 136/74-114॥

